
I. ATALA
BIZKAIKO LURRALDE HISTORIKOKO FORU ADMINISTRAZIOA

Bizkaiko Foru Aldundia

Azpiegituretarako eta Lurralde Garapenerako Saila

Bizkaiko Foru Aldundiaren 63/2026 FORU DEKRETUA, ekainaren 18koa, Biz-
kaiko Errepideen Katalogoa eguneratzen duena.

Autonomia Estatutuaren 10.34 artikuluan, Autonomia Erkidego Osorako Erakundeen 
eta bertako Lurralde Historikoetako Foruzko Jardute Erakundeen arteko Harremanei 
buruzko azaroaren 25eko 27/1983 Legearen 7. artikuluko a letran eta Errepideen ar-
loko zerbitzuak Euskal Autonomia Erkidego osorako erakundeetatik Bizkaiko Lurralde 
Historikora eskualdatzeari buruzko martxoaren 5eko 17/1985 Foru Dekretuan xedatu-
takoarekin bat, Bizkaiko Lurralde Historikoko foru-organoek eskumen esklusiboa dute 
errepide eta bideen plangintzan, proiektuan, eraikuntzan, kontserbazioan, aldaketan, 
finantzaketan, erabileran eta ustiapenean, eta hori horrela da Euskal Autonomia Erki-
degoak lurralde historiko bakoitzeko errepide-sareak koordinatzeko dituen ahalmenak 
gorabehera; eskumen-banaketa horren babesean, Eusko Legebiltzarraren maiatzaren 
30eko 2/1989 Legea eman zen, Euskal Autonomia Erkidegoko Errepideen Plan Orokorra 
arautzen duena.

Eskumen horretan oinarrituta, Bizkaiko Errepideei buruzko urriaren 20ko 5/2021 Foru 
Araua eman zen, eta Bizkaiko Errepideen Katalogoa dago jasota arau horren II. Erans-
kinean.

Halaber, Bizkaiko Lurralde Historikoaren Ondareari buruzko azaroaren 16ko 3/2006 
Foru Arauaren 17.1 a artikuluak bigarren paragrafoan agintzen du foru-sailek atxikita 
dauzkaten mota guztietako ondasun eta eskubideen katalogoa eguneratuta eduki behar 
dutela beti; ildo beretik, ezartzen du ondare-arloan eskuduna den sailean dagokion orga-
noari jakinarazi behar dizkiotela gertatzen diren aldaketa guztiak, gertatzen diren unean 
bertan, eta horretarako beharrezkoak diren datuak eta dokumentazio guztia ere eman 
behar dizkiotela.

Bizkaiko Errepideen Katalogoaren azken argitalpena, lehen esan bezala, 2021eko 
urriaren 20an egin zen, eta II. Eranskin gisa sartu zen 5/2021 Errepideen Foru Arauan. 
Ordutik denbora luzea igaro denez, Katalogo eguneratu berri bat argitaratzea gomenda-
tzen da.

Gainera, maiatzaren 30eko 72/2023 Foru Dekretuaren bidez, Metropoliaren Hegoal-
deko Saihesbidearen (AP-8) 1B fasea gehitu zitzaion Bizkaiko Errepideen Katalogoari.

Kontuan hartu beharreko beste faktore batzuk dira udalei lagatako errepide-zati ba-
tzuk kentzea, dagozkien foru-dekretuetan ezarritakoaren arabera, eta Errepideen Kata-
logoa egungo errealitatera egokitzeko beharrezkoak diren doikuntzak egitea.

Arestian azaldutakoaren ondorioz, katalogo berri bat argitaratu da, aldaketa horiek 
guztiak errepideen zerrenda bakar batean bilduko dituena.

Bizkaiko Errepideei buruzko urriaren 20ko 5/2021 Foru Arauaren 7. artikuluan xeda-
tutakoarekin bat etorriz, Errepideen Katalogoa foru-dekretu bidez eguneratu behar da.

Bestalde, Bizkaiko Kondaira Lurraldeko Foru Erakundeen Hautapen, Antolaketa, 
Erregimen eta Funtzionamenduari buruzko otsailaren 13ko 3/1987 Foru Arauaren 15.1 
artikuluaren arabera, Foru Aldundiaren erregelamendu-ahalak barnean hartzen du Ba-
tzar Nagusien foru-arauak garatzeko dekretuak onesteko ahalmena, bai eta Autonomia 
Erkidegoaren zein Estatuaren legeak garatzekoak ere, legez bidezkoa denaren arabera.

Horren guztiaren ondorioz, Azpiegituretarako eta Lurralde Garapenerako foru-diputa-
tuak proposatuta, otsailaren 13ko 3/1987 Foru Arauaren 39.k artikuluan ezarritakoaren 
arabera, eta Bizkaiko Foru Aldundiko Gobernu Kontseiluak eztabaidatu eta onetsi ondo-
ren, honako hau

XEDATZEN DA:

Artikulu Bakarra
Bizkaiko Errepideen Katalogoa, Bizkaiko Errepideei buruzko urriaren 20ko 5/2021 

Foru Arauaren II. Eranskin gisa agertzen dena, Foru Dekretu honen Eranskinean jasota-
ko moduan aldatzen da.

AZKEN XEDAPENA

Azken Xedapen Bakarra.—Indarrean jartzea
Foru-dekretu hau Bizkaiko Aldizkari Ofizialean argitaratzen den egunean bertan ja-

rriko da indarrean.
Bilbon, 2026ko ekainaren 18an.

Azpiegituretarako eta Lurralde 
Garapenerako foru diputatua,

CARLOS ALZAGA SAGASTASOLOA
Ahaldun Nagusia, 

ELIXABETE ETXANOBE LANDAJUELA

